
c   Assalomu alaykum, umri aziz mushtariy!

ТИНЧ ЮРТНИНГ ТОНГИ 

ШУНДАЙ ОТАДИ

ЗАМОНАВИЙ ТЕХНИКА ИМКОНИЯТЛАРИДАН САМАРАЛИ ФОЙДАЛАНИЛМО+ДА

Айни кунларда далаларда замонавий пахта териш машиналари тўхтовсиз 
ҳаракатланиб, «оқ олтин»ни тез ва сифатли йиғиб олмоқда.

Жараёнларда иштирок этаётган механизаторлар учун зарур меҳнат шаро-
итлари яратилган. Терим отрядлари томонидан техника ҳаракати, ҳосилни 
қабул қилиш ва ташиш билан боғлиқ ташкилий масалалар тизимли йўлга 
қўйилган.

Туман ҳокими Илҳомжон Саттаров ҳудудларда бўлиб, фермер хўжаликла-
рида пахта терими жараёнларида иштирок этаётган механизаторлар билан 
учрашди. Уларнинг фидокорона меҳнатини эътироф этиб, эсдалик совғалари 
топширди. Дарҳақиқат, бугун замонавий техниканинг имкониятларидан сама-
рали фойдаланиш ва теримни уюшқоқлик билан ташкил 
этиш ҳосилни нест-нобуд қилмасдан, барвақт йиғиб 
олишда муҳим омил бўлмоқда.

  Б.ТИЛЛАЕВ.

                                      Наманган вилоятида жамоат транспорти хизматлари 
                       сифатини ошириш, аҳолига қулай ва замонавий 
               транспорт хизматларини кўрсатиш борасида изчил 
               ишлар амалга оширилмоқда.
                    Ўзбекистон Республикаси Президентининг 2023 йил 
                    16 февралдаги ПҚ-59-сон қарори ижросини таъмин-
               лаш мақсадида вилоятда жамоат транспорти тизимини 
                 модернизация қилиш, замонавий автобуслар сонини 
             кўпайтириш ва йўловчилар учун қулайликларни кенгай-
               тиришга алоҳида эътибор қаратилмоқда. Хусусан, ўтган 
             давр мобайнида вилоят тадбиркорлари томонидан На-
          манган шаҳри учун 108 та замонавий автобус олиб кели-
               ниб, улар 10 та йўналишда брутто шартнома асосида 
           аҳолига хизмат кўрсатмоқда. Шаҳар аҳолисига янада си-
              фатли ва экологик тоза транспорт хизматини ташкил этиш 
            мақсадида «Турон-95 МБИ» МЧЖ томонидан Хитойда 
      ишлаб чиқарилган 125 та замонавий автобусни харид қилиш 
    бўйича шартнома имзоланган. Бугунги кунда ушбу шартнома 
   доирасида 10 та «Zhongtong» русумидаги электробус Наман-     

          ганга олиб келинди.
Янги электробусларнинг олиб келиниши шаҳарда замона-

      вий, экологик тоза ва қулай жамоат транспорти хизматларини 
        кенгайтиришда муҳим қадам бўлди. Хизмат кўрсатиши билан 
        боғлиқ йўналишларда 20 дан ортиқ янги иш ўрни яратилиши 

кўзда тутилган. Электробусларни Наманган шаҳрининг 
йўл-транспорт бош режасига мувофиқ, тендер танловлари асоси-

        да «Отчопар – Чорсу» йўналишига жойлаштириш ва брутто шарт-
нома асосида қатновларни йўлга қўйиш режалаштирилган.

Янги электробусларнинг Наманганга олиб келиниши муносаба-
ти билан ўтказилган тадбирда вилоят ҳокими Шавкатжон Абдураз- 
зоқов, вилоят прокурори Умирбек Мадрахимов ҳамда масъуллар 
иштирок этди. Тадбир давомида янги электробуслар кўздан кечи-
рилиб, уларнинг техник имкониятлари, йўловчилар учун яратилган 
қулайликлари ва шаҳар йўналишларида фойдаланиш масалалари 
муҳокама қилинди. Замонавий электробусларнинг йўналишларга 
чиқарилиши Наманган шаҳрида жамоат транспорти тизимини янада 
такомиллаштириш, аҳолига кўрсатилаётган хизматлар сифатини оши-
риш ҳамда экологик барқарорликни таъминлашга хизмат қилади.

Наманган вилояти ҳокимлиги ахборот хизмати.

                                                                       Ҳеч ўйлаб кўрганмисиз — 
                                                  инсон учун бундан ортиқ бахт борми?
Чортоқ тумани маҳаллаларида барпо этилган замонавий пиёдалар 

йўлаклари ҳар тонг одамлар билан гавжум. Нуроний отахон ва она-
хонларимиз, хотин-қизлар ва ёшлар саломатлик сари қадам ташлаб, 
сайр қилишади.

Айниқса, нуронийларимизнинг дуога очилган қўллари, юзлари-
даги хотиржамлик ва шукроналик қалбга илиқлик бағишлайди. 
Зеро, улар яхши биладилар: соғлом ва осуда ҳаётнинг қадри улуғ.

Бугунги обод маҳаллалар, равон йўллар, замонавий пиёдалар 
йўлаклари — инсон қадрига эътиборнинг, аҳоли учун яратилаёт-
ган муносиб шароитларнинг амалий ифодасидир.

Энг муҳими, бу манзараларда бир ҳақиқат мужассам: тинч-
лик бор юртда инсоннинг қадами ҳам дадил, кўнгли ҳам хотир-
жам бўлади. Саломатлик бор хонадонда эса шукроналик ва 
файз-у барака ҳукм суради.

                                                            А. ҲАЙДАРОВ.

Бугун юртимиз тинч, осмонимиз мусаффо. Ҳар тонгни ҳеч бир 

ҳадиксиз, қалбимизда шукроналик билан қарши оламиз. Кимдир 

ўз юмуши билан, кимдир фарзандини билим даргоҳларига куза-

тиб, яна кимдир эрта тонгдан соғлом ҳаёт сари қадам ташлаб 

кунни бошлайди. 

Чортоқ туманида 2026 йил ҳосили учун 
етиштирилган пахта ҳосилини йиғиб-териб олиш 

ишлари қизғин паллага кирди. 

PREZIDENT ADMINSTRATSIYAS
INING HUQUQIY 

MAQOMI QAT’IY BE
LGILANDI

,,
Чортоқ туманида аҳоли учун бунёд этилган 

замонавий пиёдалар йўлаклари куннинг истал-
ган вақтида юртдошларимиз гавжум бўладиган 
масканларга айланмоқда. Айниқса, кун ботиб, 
кечки салқин тушган паллада ушбу йўлакларда 

ўзига хос файз ва ҳаракат сезилади.

АНИ+ 

ВАЗИФАЛАР 

БЕЛГИЛАНДИ

Ўзбекистон Республикаси Президентининг 
2026 йил 16 февралдаги ПФ-22-сон Фармони ижроси 
доирасида аҳоли ўртасида жисмоний фаолликни ошириш, соғлом турмуш тарзини кенг 
тарғиб қилиш ва спортга бўлган қизиқишни янада кучайтиришга қаратилган ишлар изчил 
давом этмоқда.
18 сентябрдан 18 октябрга қадар 30–70 ёш ва ундан катта ёшдаги аҳоли ҳамда маҳалла ти-

зими ходимлари ўртасида «Жисмоний тайёргарлик даражаси» спорт синовлари ўтказилмоқда. 
Навбатдаги синовлар Чортоқ спорт мактабида ташкил этилиб, иштирокчилар жисмоний тайёр-
гарликларини турли спорт йўналишларидаги машқлар орқали синовдан ўтказдилар. Бундай ом-

мавий спорт тадбирлари аҳоли саломатлигини мустаҳкамлаш, турли ёш тоифаларида жисмоний 
фаолликни ошириш, маҳаллаларда соғлом муҳитни шакллантириш ҳамда соғлом 
турмуш тарзини кундалик ҳаётнинг муҳим қисмига айлантиришда катта аҳамият 
касб этмоқда.

М. ПЎЛАТОВА.

Mamlakatimizda davlat boshqaruvi tizimini 
takomillashtirish va qonun ustuvorligini 
taʼminlash borasida navbatdagi muhim qadam 
qo‘yildi. 2026-yil 14-avgust kuni O‘zbekiston 
Respublikasining “O‘zbekiston 
Respublikasi 

Prezidenti Administratsiyasi to‘g‘risida”gi 
O‘RQ-1166-sonli Konstitutsiyaviy Qonuni 
imzolandi va kuchga kirdi.

Xo‘sh, ushbu yangi qonunning ahamiyati 
nimada va u davlatimiz hayotida qanday rol 
o‘ynaydi?

Yangilik nimadan iborat?
Ilgari Prezident Administratsiyasi faoliyati 

asosan ichki nizomlar va Prezident farmonlari 
bilan tartibga solinar edi.  Yangi Konstitutsiyaviy 
Qonun bilan ilk bor ushbu nufuzli idoraning 
maqomi, vazifalari, huquq va majburiyatlari 
eng yuqori yuridik kuchga ega bo‘lgan hujjat 
— Qonun darajasida mustahkamlab qo‘yildi. 
Bu davlat boshqaruvida ochiqlik, shaffoflik 

Чортоқ туманида камбағаллик-
ни қисқартириш, аҳоли бандлигини 
таъминлаш ва даромад манбаларини 
кўпайтириш борасидаги ишларни 
янги босқичга олиб чиқиш бўйича 
ташкил этилган штабнинг кунлик 
йиғилиши ўтказилди. Унда туман 
ҳокими Илҳомжон Саттаров Прези-
дентимиз томонидан 9 сентябрь куни 
ҳудудларда аҳоли бандлиги ва дарома-
дини ошириш борасида амалга оши-
рилаётган ишлар юзасидан кенгайти-
рилган йиғилишда белгилаб берилган 
вазифаларга тўхталиб ўтди. Хусусан, 
оилалар билан манзилли ишлаш, улар-
нинг даромад топиш имкониятларини 
кенгайтириш, бандлигини таъминлаш 
ҳамда мавжуд муаммоларни маҳал-
ланинг ўзида ҳал этиш масалаларига 
алоҳида эътибор қаратилди.

 Шунингдек,  маҳаллаларда бўш 
турган бино ва ер майдонларини 

аниқлаш,  мастер режа асосида савдо 
ва хизмат кўрсатиш шохобчаларини 
ташкил этиш, эски боғ ва қаровсиз 
ерларни аниқлаш ва ўрнида интенсив 
боғларни ташкил этиш, кўп қаватли 
уйлар ҳудудларида ободонлаштириш 
ишларини давом эттириш, ўзбошим-
чалик билан эгалланган ҳамда ноқо-
нуний қурилмаларни бартараф этиш, 
тарғибот ишларида нуронийлар ҳамда 
туман Кенгаши депутатлари фаолли-
гини ошириш бўйича кўрсатмалар 
берилди. 

Шу билан бирга, ҳар бир маҳал-
ла ва оила кесимида аниқ натижага 
йўналтирилган ёндашувни кучайти-
риш, мавжуд имконият ва ресурслар-
дан самарали фойдаланиш, аҳолига 
доимий даромад келтирадиган лойи- 
ҳаларни ишга тушириш бўйича вази-
фалар белгилаб берилди.

Ў. САРИМСАҚОВ.

Нуронийларимиз ҳамда ёшлар сокин сайр қи-
либ, бир-бирлари билан суҳбатлашиб очиқ ҳавода 
ҳордиқ чиқариб, вақтларини мазмунли ўтказмоқда. 
Зеро, ҳар куни очиқ ҳавода сайр қилиш, кўпроқ 
ҳаракатда бўлиш инсон саломатлиги учун муҳим 
аҳамиятга эга. Энг муҳими, замонавий йўлаклар 
нафақат пиёдалар ҳаракати учун қулай шароит 
яратмоқда, балки аҳолининг бўш вақтини мазмунли 
ташкил этиш, оммавий жисмоний фаолликни оши-
риш ва маҳаллаларда соғлом муҳитни мустаҳкам-
лашга хизмат қилмоқда.

Кечки Чортоқдаги ана шундай манзаралар — 
ободлик ва фаровонликнинг, соғлом ва фаол ҳаёт 
тарзининг ёрқин кўринишидир.

И.ТЎЛАБОЕВ.

КЕЧКИ САЙР -
со\лом турмуш тарзи гарови

СО/ЛОМ ТУРМУШ ТАРЗИ 

va qonuniylikni yanada kuchaytirishga xizmat 
qiladi.

Administratsiya o‘zi qanday idora?
Qonunga ko‘ra, Administratsiya — 

O‘zbekiston Respublikasi Prezidentining davlat 
rahbari sifatidagi konstitutsiyaviy vakolatlarini 
amalga oshirishiga ko‘maklashuvchi davlat 
organidir. U barcha davlat idoralarining 
birgalikda, ahil va samarali ishlashini 
muvofiqlashtiradi. Administratsiya bevosita 
davlat rahbariga bo‘ysunadi va unga hisobdordir.

Jami 4 ta bob va 34 ta moddadan iborat 
bo‘lgan qonunda quyidagi muhim masalalar o‘z 
aksini topgan:

Aniq vazifalar: Idoraning eng asosiy vazifasi 
— mamlakat ichki va tashqi siyosatini amalga 
oshirishda, qonunlar va islohotlarning ijrosini 
nazorat qilishda Prezidentga professional yordam 
berishdir.

Tashkiliy tuzilma: Administratsiya 

rahbariyati, maslahatchilar va tarkibiy 
bo‘linmalarning kimga bo‘ysunishi hamda 
vakolatlari aniq chegaralab berildi. 

Kafolatlar va masʼuliyat: Administratsiya 
xodimlarining ijtimoiy himoyasi, moddiy 
taʼminoti hamda daxlsizlik kafolatlari 
belgilandi. Bu mutaxassislarning har qanday 
bosimlardan xoli, faqat qonun doirasida ish 
yuritishini taʼminlaydi.

Xulosa o‘rnida, ushbu Konstitutsiyaviy 
Qonunning qabul qilinishi davlat boshqaruvi 
tizimini yanada zamonaviylashtirish yo‘lidagi 
ulkan qadamdir. 

U Prezident Administratsiyasi faoliyatini 
yanada tizimli va samarali tashkil etish, xalq 
manfaatlariga xizmat qiluvchi qarorlar qabul 
qilinishini taʼminlash uchun mustahkam 
huquqiy poydevor bo‘ladi.

Axrorbek FAYZULLAYEV,
Chortoq tuman adliya bo‘limi boshlig‘i 

2026 йил 1август ҳолатига Чортоқ туманида аҳоли сони 
2026 йилнинг 1 август ҳолатига доимий аҳоли сони 224,6 минг кишини ташкил этиб, 

шундан 113,0 минг киши эркаклар ва 111,6 минг киши аёлларни ташкил қилади.  Январь-июнь 
ойларида 1022 нафар чақалоқ туғилган.  

Туман статистика бўлими.

Бошланғич синф ўқувчиси учун ўқитувчи нафақат билим берувчи, балки намуна 
ҳамдир. Бола кўпинча каттанинг айтганидан кўра, унинг қилганига эргашади. Ўқитувчи 
вақтида келса, ваъдасига амал қилса, ўз хатосини тан олса, ўқувчи ҳам шу муносабат-
ларни ўзлаштиради. Аксинча, камситиш, адолатсизлик ёки қўпол муносабат ҳам болага 
таъсир кўрсатади. Шунинг учун шахсий намуна тарбиянинг алоҳида бир усули эмас, 
балки ҳар куни намоён бўладиган доимий таъсирдир.

«Яхши бажардинг» ёки «ёмон ёздинг» каби умумий баҳолар болага кейинги қада-
мини белгилашда доим ҳам ёрдам бермайди.«Фикрингни тўғри ифодаладинг, аммо 
имлога эътибор бер», деган аниқ муносабат эса ўқувчига нимани яхши бажаргани ва 
нимани яхшилаши кераклигини кўрсатади. Шунинг учун тарбияда боланинг шахсини 
эмас, унинг хатти-ҳаракатини баҳолаш муҳим. Жазода ҳам шу тамойил устувор бўлиши 
керак. Болани шарманда қилиш ёки қўрқитиш эмас, ўз хатосини англаш ва тўғрилашга 
ўргатиш тарбиянинг мақсади бўлиши лозим. «Меҳнатсеварликни шакллантириш», 
«ватанпарварликни тарбиялаш» каби тушунчалар умумий йўналишни белгилайди. 
Аммо тарбия натижаси аниқ хатти-ҳаракатларда кўриниши керак. Масалан, ўқувчи-
нинг навбатчиликни эслатмасдан бажариши, синфни тоза сақлаши, тенгдошига ёрдам 
бериши, келишмовчиликни мулоқот орқали ҳал қилиши — кузатиш мумкин бўлган 
аниқ натижалардир. Бошланғич синфда тарбия ана шу оддий кундалик одатлардан 
бошланади. Тарбиявий ишда бир нечта муҳим қоидага амал қилиш самарадорликни 
оширади: ҳар бир таъсир аниқ мақсадга қаратилган бўлиши, ҳурмат ва талабчанлик 
уйғунлиги таъминланиши, ҳар бир боланинг индивидуал имконияти ҳисобга олиниши, 
талаблар изчил бўлиши ва ижобий натижа рағбатлантирилиши керак. Синф жамоаси 
ҳам тарбияда катта кучга эга. Умумий қоидалар шаклланган муҳитда ўқувчилар бир-би-
рига ижобий таъсир кўрсатади. Аммо жамоа фикрини бирор болани шарманда қилиш 
ёки унга босим ўтказиш воситасига айлантирмаслик лозим. Боланинг тарбияси фақат 
мактаб билан чекланмайди. Оиладаги муҳит ҳам унинг хулқи ва дунёқарашига катта 
таъсир кўрсатади. Шу боис ота-она билан мулоқот фақат муаммо пайдо бўлганда эмас, 
балки боланинг ютуқлари ва ижобий ўзгаришлари ҳақида ҳам мунтазам олиб борилиши 
зарур.

Мактаб ва оиладаги талаблар уйғун бўлса, болада барқарор одат ва масъулият шакл-
ланиши осонлашади. Тарбия ҳисобот учун тадбир ўтказишдан иборат эмас. У ўқитувчи-
нинг шахсий намунаси, болага бўлган муносабати, аниқ ва адолатли баҳоси, кундалик 
талабларнинг изчиллиги ҳамда оила билан ҳамкорликдан таркиб топади. Тарбиянинг 
ҳақиқий натижаси тадбир тугаганида эмас, бола эртаси куни ўзини қандай тутганида 
кўринади. Зеро, бола нимани эшитганидан кўра, нимани одатга айлантиргани билан 
тарбияланганини намоён этади.

Ызбекистон Республикасининг 
«Умумий щарбий мажбурият ва щар-
бий хизмат ты\рисида»ги +онуни, 
Ызбекистон Республикаси Вазирлар 
Мащкамасининг 2025 йил 7 июлдаги 
413-сонли =арорига щамда Чорто= 
тумани щокимининг 2026 йил 30 
июлдаги 339-6-0-Q/26-сонли =арори-
га асосан, фу=ароларни 2027 йилги 
навбатдаги ча=ирувга лозим былган 
ча=ирилувчиларни Ызбекистон Рес- 
публикаси +уролли Кучлари сафига 
муддатли щарбий хизматга ва сафар-
барлик ча=ируви резервидаги хизмат-
га умумжисмоний тайёргарлик ишла-
ри олиб борилади. 

Иштирок этиш хощишини бил-
дирганлар Чорто= тумани Мудофаа 
ишлари былимига келиб, рыйхатга 
ёзилишлари шарт.

ЩУРМАТЛИ ОТА-ОНАЛАР!

Навбатдаги ча=ирувга 2026 йил 
октябрь, ноябрь, декабрь, 2027 йил  
январь, февраль ойларида Ызбекис- 
тон Республикаси +уролли Кучлари 
сафига муддатли щарбий хизматга ва 
сафарбарлик ча=ируви резервидаги 
хизматга умумжисмоний тайёргарлик 
синовларида =атнашиш учун ча=ирув 
ёшидаги фарзандингизни иштирокини 
таъминланг!

Туман Мудофаа ишлари былими.

                       Чортоқ Абу Али ибн Сино номидаги жамоат сало-
                      матлиги техникумида ўқувчи-ёшларнинг таълим-
                    тарбияси, одоб-ахлоқи, давомати ва интизомини яна-
                        да мустаҳкамлаш, шунингдек, ота-оналар билан ҳам-
                   корликни кучайтириш мақсадида “Оталар йиғилиши” 
                      ўтказилди. Унда техникум раҳбарияти, педагог-ходим-
                    лар, ўқувчиларнинг оталари ҳамда тегишли ташкилот-
                  лар вакиллари иштирок этди. Ёшларнинг таълим-тар-
             бияси, ҳуқуқий саводхонлигини ошириш, ота-оналар-
            нинг фарзанд тарбиясидаги масъулиятини кучайтириш 
         ҳамда таълим муассасаси ва оила ўртасидаги ҳамкорлик-
             ни янада мустаҳкамлаш масалалари муҳокама қилинди.    
         Ўқувчиларнинг дарсларга мунтазам қатнашиши, техни-
     кумнинг ички тартиб-қоидаларига риоя қилиши, устозлар-
            га ҳурмат ва касбий таълим олишга масъулият билан ёнда-
         шиши юзасидан фикр-мулоҳазалар билдирилди. 

Ҳуқуқбузарлик ва жиноятчиликнинг олдини олиш, уларни 
    турли салбий иллатлардан асраш, гиёҳвандлик ва зарарли 
    одатларнинг олдини олиш, интернет ва ижтимоий тармоқлар-
         дан оқилона фойдаланиш, бўш вақтларини мазмунли ташкил 

этиш масалаларига ҳам алоҳида эътибор қаратилди.
 Йиғилиш якунида ота-оналар ва техникум жамоаси ўртасидаги 

ҳамкорликни янада кучайтириш, ўқувчиларнинг таълим-тарбияси ва давома-
тига биргаликда масъулият билан ёндашишлари учун зарур шарт-шароитлар-
ни яратиш бўйича тегишли вазифалар белгилаб олинди.

Ўз мухбиримиз.

ТАРБИЯ ТАДБИРДАН ЭМАС, 
МУНОСАБАТДАН БОШЛАНАДИ

 Барчиной ҒОФУРОВА,
Наманган вилояти «Turan» халқаро университети

бошланғич таълим йўналиши талабаси.

Мактабда тар-
биявий иш ҳақида 
гап кетганда, 
кўпинча ўтказил-
ган тадбирлар, 
учрашувлар, очиқ 
дарслар ва улар-
да қатнашган 
ўқувчилар сони 
тилга олинади. 
Аммо тарбиянинг 
ҳақиқий нати-
жаси тадбир-
лар сони билан 
эмас, боланинг 
хулқ-атворидаги 
ўзгариш билан 
белгиланади. Энг 
муҳим савол шу: 
тадбирдан кейин 
ўқувчида нима 
ўзгарди? У масъу-
лиятлироқ бўлди-
ми, ўз хатосини 
англай бошлади-
ми, тенгдошла-
рига муносабати 
яхшиландими? 
Тарбия самара-
сини айнан шу 
ҳолатлар кўрса-
тади.

иGiyohvandlikning oldini olishga qaratildi

O‘zbekiston Respublikasi Prezidentining 2025-yil 3-noyabrdagi PF–207-sonli “Aholi 
salomatligi va millat genofondini giyohvandlik va narkojinoyatlardan samarali himoya 
qilish bo‘yicha kompleks chora-tadbirlar to‘g‘risida”gi Farmoni ijrosini ta’minlash 
maqsadida Chortoq tumanidagi 40- umumta’lim maktabida o‘quvchi-yoshlar o‘rtasida 
giyohvandlik va boshqa zararli illatlarning oldini olishga qaratilgan profilaktik hamda 
targ‘ibot tadbirlari o‘tkazildi. Unda o‘quvchilarga giyohvandlik vositalari, psixotrop 
va psixoaktiv moddalarning inson salomatligi hamda jamiyatga salbiy ta’siri haqida 
ma’lumot berilib, sog‘lom turmush tarzini targ‘ib qilish va huquqiy savodxonlikni 
oshirish masalalariga e’tibor qaratildi.

Maktabda “Giyohvandlik - kelajak kushandasi” mavzusida profilaktik yig‘i-
lish hamda 10–11-sinf o‘quvchilari ishtirokida “Biz narkotiklarga qarshimiz” 
mavzusida davra suhbati tashkil etildi. Unda sintetik narkotiklar, elektron 
sigaretalar, tamaki mahsulotlari va boshqa zararli moddalarning xavfi, 
shuningdek, internet va ijtimoiy tarmoqlardagi noqonuniy targ‘ibotlardan 
himoyalanish masalalari muhokama qilindi. 5–7-sinf o‘quvchilari uchun 
“Salbiy ta’sirlarga qarshi immunitetni shakllantirish” mavzusida psixologik 
trening o‘tkazildi. Shuningdek, kitoblar ko‘rgazmasi, sport musobaqalari, 
insholar va rasmlar tanlovlari tashkil etildi.

Tadbirlar yakunida o‘quvchilarga zararli odatlardan himoyalanish, 
sog‘lom turmush tarziga amal qilish hamda bo‘sh vaqtni mazmunli tashkil 
etish yuzasidan tavsiyalar berildi.

Namangan viloyati maktabgacha va maktab ta’limi boshqarmasi 
Axborot xizmati

ЭЪЛОН!

Мамлакат бўйлаб 46 мингдан ортиқ педагог иштирок этган танловнинг яку-
ний босқичларида ўқитувчиларнинг нафақат фанни билиши, балки дарс ўтиш 
маҳорати, назарий тайёргарлиги, маънавий-маърифий фаолияти ва китобхонлик 
даражаси ҳам баҳоланди.

Танлов якунига кўра, 208 та туман ва шаҳарнинг ҳар биридан бир нафардан 
педагог биринчи ўринни эгаллади. Ғолибларнинг ҳар бирига БҲМнинг 1 400 
баравари — 616 миллион сўм миқдорида пул мукофоти берилади.

Чортоқ тумани учун ҳам бу натижа — таълим соҳасида меҳнат қилаётган фи-
дойи устозларимиз салоҳияти ва касбий маҳоратининг муносиб эътирофидир. 
Раънохон Носировани ушбу юксак натижа билан муборакбод этамиз!

И. САЙРАМОВ.

Жиноят ишлари бўйича Чортоқ туман судида жазо 
ўтаётган, белгиланган талаб ва тартибларга қатъий 
риоя қилиб, ўзини ижобий томондан кўрсатаётган 
назорат остидаги шахслар иштирокида навбатдаги 
суд мажлиси ўтказилди. Унда ҳар бир шахснинг жа-
зони ўташ давридаги хулқ-атвори, белгиланган тала-
бларга муносабати ва жамиятга мослашиш йўлидаги 
ҳаракатлари атрофлича кўриб чиқилди.

Якунда 10 нафар назорат остидаги шахснинг жа-
зога ҳалол муносабати ва белгиланган тартибларга 
риоя қилиб келаётгани инобатга олиниб, улар жазо-
дан муддатидан илгари шартли равишда озод этилди. 
Бу каби чоралар жазонинг мақсади фақат жазолаш 
эмас, балки инсонни тўғри йўлга қайтариш, унинг 
жамиятда муносиб ўрин топишига имконият яратиш-
га қаратилганини яна бир бор намоён этмоқда.

А. ДАДАХАНОВ,
Жиноят ишлари бўйича  

Чортоқ туман судининг тергов судьяси.

Барчамизга маълумки, «Икки 
эшик ораси» романи халқимиз-
нинг севимли ёзувчиларидан 
бири Ўткир Ҳошимов қаламига 
мансуб машҳур романлардан би-
ридир. Бугунги кунда ҳам ушбу 
романни кўплаб китобсевар 
ёшлар севиб мутолаа қилмоқда.

Нега ёзувчи романни «Икки 
эшик ораси» деб атаган? «Икки 
эшик» деганда, аввало, инсон 
хаёлига турли фикрлар келиши 
табиий. Аслида эса бу ном зами-
рида чуқур маъно бор. Ёзувчи 
инсоннинг туғилиш эшигидан 
кириб, ўлим эшигидан чиққун-
га қадар босиб ўтадиган умр 
йўлини назарда тутган. Ана шу 
икки эшик орасида инсоннинг 
муҳаббати, қувончи ва дарди, 
хатоси ва виждони, кураши ва 
эзгу ишлари мужассам. Роман 
ўқувчини ҳаётнинг ўткинчили-
ги, инсон қадрини асраш, ҳар 
бир кунни мазмунли ўтказиш ва 
оғир синовлар олдида инсонли-
гини йўқотмаслик ҳақида му-
шоҳада юритишга ундайди. Бу 
шунчаки оддий асар эмас. Унда 
урушдан дарак бўлмаган ўғлини 
умрининг охиригача эшикдан 
кириб келишини кутиб яшаган 
онанинг изтироби, севган йиги-
ти фашистлар томонидан ўлди-
рилганини билмай, уни беш йил 
кутиб яшаган қизнинг тақдири 
акс этади. У онасининг қистови 
билан ўзидан катта, ўгай амаки-
сига турмушга чиқишга мажбур 
бўлади. Асарда инсон тақдири-
нинг мураккаблиги, урушнинг 

«Йил ы=итувчиси» танлови 
\олиблари ани=ланди

Ифтихо
р

 Ўзбекистонда илк бор 
       ўтказилган «Йил ўқи-
         тувчиси» танловида 
          Чортоқ тумани 
          ихтисослаштирилган 
           мактаби кимё фани 
            ўқитувчиси 
            Раънохон Носирова 
          ҳам ғолиблар 
         қаторидан жой 
          олди.

ТЫ/РИ ЙЫЛ — ЯНГИ ИМКОНИЯТ

бир оила эмас, бутун бир авлод 
ҳаётига солган жароҳати таъсир-
чан тасвирланган.

Романда икки ўғлидан бир 
пайтнинг ўзида урушдан хат 
келган, бу оғир хабарни эшитиб, 
тоқат қилолмай вафот этган 
аёлнинг турмуш ўртоғи — оқ-
соқол тақдири ҳам ўзига хос 
ўрин тутади. У ёлғиз келини ва 
икки набираси билан қолади. 
Уларнинг ҳар бири ўз дарди-
ни ичига ютиб, ҳаётни давом 
эттиришга мажбур. Асардаги 
воқеалар фақат уруш йилла-
ри билан чекланмайди. 1961 
йилда Тошкентда содир бўлган 
фожиали воқеалар ҳам роман 
қаҳрамонлари тақдири билан 
уйғунлашиб кетади. Севган қизи 
ўз синглиси эканини билгач, бу 
зарбани кўтара олмай ҳаётдан 

«Икки эшик ораси» - 

инсон умри ща=идаги щик
оя

кўз юмган йигит ва эртаси куни 
вайрон бўлган уй остида қо-
либ кетган қиз тақдири орқали 
ёзувчи инсон қалбидаги оғриқни 
янада чуқурроқ очиб беради. 
Бундай лавҳаларни ўқир экансиз, 
қаҳрамонларнинг ички кечин-
маларини ҳис қиласиз, уларга 
нисбатан ачиниш ва ҳамдардлик 
туйғуси пайдо бўлади.

Ўткир Ҳошимов асар қаҳра-
монларини яратиш жараёни 
ҳақида шундай деган: «Мен бу 
асарни ёзишдан аввал ундаги ҳар 
бир инсон билан суҳбатлашдим». 

Романни ўқиб, бугунги ҳаёти-
миз ҳақида ҳам ўйлаб қоласиз. 
Биз тинчлик ва фаровонликнинг 
қадрига етишимиз, бугун биз-
га яратилган имкониятлардан 
унумли фойдаланишимиз керак. 
Ҳозир икки қадам юрсангиз, 
чойхона, кафе ёки ресторанга 
дуч келишингиз мумкин. Аммо 
роман қаҳрамонлари яшаган дав-
рда ҳаёт бундан бутунлай бошқа-
ча эди. Улар бир бурда нон учун 
оғир меҳнат қилишган. Эркаклар 
урушда бўлган бир пайтда кекса-
лар, аёллар ва болалар далаларда 
ҳаёт учун курашган. Романнинг 
бош қаҳрамонларидан бири 
Робия ҳам тақдир тақозоси 

билан трактор ҳайдашга мажбур 
бўлади. Қишнинг совуғи, қор ва 
лойга қарамай, одамлар дала-
нинг ўртасида меҳнат қилган, 
шўрхок ерлардан ҳосил йиғиш-
ган. Ёш болалар ҳам катталарга 
ёрдам беришиб, оғир юкларни 
биргаликда ташишган. Улар бир 
луқма овқат учун қанчадан-қан-
ча машаққатларни бошдан 
кечиришган.

«Икки эшик ораси»ни ўқир 
экансиз, урушнинг ҳақиқий қиё- 
фасини англайсиз. Уруш фақат 
жанг майдонида эмас, балки 
уни кутиб уйда қолган оналар, 
ёрлар, фарзандлар ва бутун 
халқ қалбида кечганини ҳис 
қиласиз. Менимча, асарнинг энг 
катта сабоғи ҳам шунда. Инсон 
умри ҳақиқатан ҳам икки эшик 
оралиғидаги қисқа бир йўл. Бу 
йўлни қандай босиб ўтиш эса 
ҳар бир инсоннинг ўзига боғ-
лиқ. Шунинг учун тинчликнинг 
қадрига етиш, яқинларимизни 
асраш, имкониятлардан тўғри 
фойдаланиш ва умримизни эзгу 
ишлар билан мазмунли ўткази-
шимиз керак.

Моҳларойим 
АБДУҲАМИДОВА,

33-умумтаълим мактаби 
9-синф ўқувчиси.


